«Қазақ хандығының құрылуы» тақырыбына
әдістемелік нұсқаулық (3-сабақ)

	Бөлім
	Біртұтас қазақ мемлекетінің құрылуы

	Сабақтың тақырыбы
	Қазақ хандығының құрылуы

	Зерттеу сұрағы 
	Неліктен Қазақ хандығы Орталық Азиядағы ұлттық мемлекет деп саналды?

	Оқу мақсаттары
	6.3.1.9 – Қазақ хандығы құрылуының тарихи маңызын анықтау;
6.2.3.4 – М.Х.Дулатидің «Тарихи-Рашиди» еңбегінің маңыздылығын түсіндіру;
6.3.1.10 – қазақ хандарының мемлекетті нығайтудағы рөлін анықтау;

	Критерии оценивания
	Білу және түсіну: XV ғ. ортасында қалыптасқан саяси жағдайды сипаттайды;	
Сыни ойлау мен талдау: М.Х.Дулатидің «Тарих-и-Рашиди» еңбегінің мазмұны мен оның маңыздылығын талдайды;
Синтез: Қазақ хандығының құрылуына әсер еткен факторларды маңыздылығы бойынша жинақтайды.

	Тарихи концепт (фокус)
	Маңыздылық



Сабаққа қажетті ресурстар:
· Таратпа материалдар;
· Стикерлер;
· Елді басқарған тұлғалардың суреттері;
· Карта;
· А3 пішініндегі қағаз;
· Әр түрлі түсті маркерлер.
Сабаққа дайындық.
Сабаққа қатысты таратпа материалдарды алдын-ала дайындап қойыңыз.
Сабаққа ескертпе. Бұл сабақ оқушыларды Қазақ хандығының құрылуының алғышарттары және себептерімен таныстырады. Сабақ маңыздылық концептісі негізінде құрылған. Оқушылар сабақта алған білімдерінің негізінде тарихи оқиғалардың себептерін анықтай отырып, олардың маңыздылыққа алып келгенін талдайды. Олар Қазақ хандығының құрылуы Орталық Азиядағы үлкен саяси маңызды оқиғаның болуына әкелгенін дәлелдейді. Таратпа материалдарды қолдана отырып, сұрақтарға талдау жасайды. Оқушылар Керей мен Жәнібек хандардың әрекетін Цезарьдың әрекетімен салыстырады. Нәтижесінде тарихи тұлғалардың қызметіне баға береді. Топта жұмыс жасау дағдыларын дамытады, қорытындылар шығарады. Оқушылар жеке, жұптық және топтық жұмыстарда белсенді қатысады.
Сабақтың басы. Сабақты Г.Ю.Цезарь, Керей және Жәнібек хандар, Рубикон өзені және қазақ хандарының көші суретін төмендегі сұрақтар арқылы талқылаудан бастаңыз.
 Суреттерден не көріп тұрсыңдар? 
 Бұл суреттерді не байланыстырады?
 Қандай қорытынды шығаруға болады?
Оқушылар «Дүние жүзі тарихы» пәнінен және алдыңғы бөлімде алған білімдерін пайдалана отырып, өз ойларымен бөліседі. «Юлий Цезарь перед Рубиконом» шығармасын(Қосымша 4) талқылау арқылы «Орыс әдебиеті» пәні мен де кіріктірілген сабақ өткізуге болады. Егер оқушылардың жауап беруі қиындық туғызған жағдайда олардың ой-пікірін төмендегі жетелеуші сұрақтарды қоя отырып, тыңдаңыз.
· 14-15 ғасырларда Қазақстан аумағында қандай ірі мемлекеттер өмір сүрді?                                            
· Ақ Орда ханы Барақтың тікелей мұрагері бола тұра Керей мен Жәнібектің хан болмау себептері неде?                                                                                                                                            
· Рубиконды кешіп өту деген не?           
· Қазақ хандығын құру мен Рубиконды кешіп өтудің арасында қандай байланыс бар? 
· Қазақ хандығын құру үшін қандай қолайлы жағдай туды?                                               
Жаңа сабақтың тақырыбын бастапқы ынталандырушы материал арқылы болжап алғаннан кейін, презентацияның көмегімен сабақтың оқу мақсаттары, бағалау критерийлері және зерттеу сұрағымен таныстырыңыз.
Зерттеу және талдау
		Оқушыларды 3 топқа біріктіріңіз. Әр топқа зерттеуге және талдауға арналған деректері мен тапсырмаларын үлестіріңіз. 
1-топ Қазақ хандығының құрылуының себептерін (Қосымша 1) зерттейді. Оның алғашқы құрылған жерін картаға түсіреді.
Деректі талдауға нұсқаулық:
1) Оқиға орнын сипатта, басты кейіпкерлерін анықта.
2) Қазақ хандығының құрылуының алғышарттары мен себептерін түсіндір.
3) Оларды ұзақ және қысқа мерзімді себептерге жікте және сылтауын ажырат.
Дескрипторы:
- Оқиға орнын сипаттайды (картадан көрсетеді), басты кейіпкерлерін анықтайды
- Қазақ хандығының құрылуының алғышарттарын түсіндіреді
- Қазақ хандығының құрылуының себептерін ұзақ және қысқа мерзімді себептерге жіктейді.
2-топ Қазақ хандығының сыртқы саясатына (Қосымша 2) баға береді. Аумағын картаға түсіреді.
Деректі талдауға нұсқаулық:
1) Қазақ хандарының одақтастары мен қарсыластарын анықта;
2) Керей мен Жәнібек хандардың стратегиялық маңызы бар қалалар үшін жүргізген күрестері ақталды ма?
3) Керей мен Жәнібек хандардың іс–әрекетіне, тұлға ретіндегі қызметіне, адамгершілік  қасиеттеріне баға беру.
4) Егерде бұл оқиға біздің заманымызда орын алса, не болар еді?
Дескрипторы:
- Қазақ хандарының одақтастары мен қарсыластарын анықтайды;
- Керей мен Жәнібек хандардың стратегиялық маңызы бар қалалар үшін жүргізген күресінің нәтижелі/нәтижесіз болғандығын дәйек арқылы дәделдейді, картадан көрсетеді;
- Керей мен Жәнібек хандардың тұлғалық іс–әрекеті мен адамгершілік қасиеттеріне баға береді;
- Тарихи оқиғаның қазіргі заманда болған жағдайдағы нәтижесін болжайды. 
3-топ Мұхаммед Хайдар Дулатидың «Тарих-и Рашиди» (Қосымша 3) еңбегін талдайды.
Деректі талдауға нұсқаулықтар:
1) Дерек қашан жазылды?
2) Авторы кім?
3) Неге жазылды?
4) Қандай дерек түріне жатады?
5) Осы деректің арқасында біз не білеміз?
Дескриптор:
- Деректің жазылған уақытын анықтайды (Автордың деректі қай жерде жазып аяқтағанын картадан көрсетеді)
- Деректің авторын атайды (Автордың туған жерін картадан көрсетеді)
- Деректің негізгі мазмұнын сипаттайды
- Деректің түрін нақтылайды
- Деректің маңызын түсінеді
Қалыптастырушы бағалау. Әр топтан өз жұмысының нәтижесін сынып алдында қорғауды шығармашылық тұрғыдан жүзеге асыруды талап етіңіз. Мысалы, постер, шағын баяндама, хабарлама түрінде. Үш топтың тапсырмалары әртүрлі болғандықтан оқушылардың бір-бірін мұқият тыңдауын қадағалаңыз. Сұрақтар қойғызып, талқылау ұйымдастырыңыз. Топтардың бірін-бірі бағалау үшін дескрипторларды беріңіз.
		Интерпретация
	Оқушыларға «Қазақ хандығының құрылуы Шығыс Дешті Қыпшақ даласына қандай өзгерістер әкелді?» сауалына жауап алу арқылы сабақты қорытындылауға жұмыстаныңыз. Бұл тапсырманың мақсаты Қазақ хандығының құрылуына әсер еткен факторларды жинақтау.
1. Оқушылар өзгерістерді стикерлерге жазып, тақтаға ілуді тапсырыңыз. 
2. Келесі қадамда өзгерістерді сала бойынша жіктеуге беріңіз.. 
	Саяси 
	Әлеуметтік - экономикалық 
	Мәдени 
	Басқа да өзгерістер

	Мысалы: Қазақ хандығының құрылуымен тарих сахнасында ұлттық сипаттағы жаңа мемлекет пайда болды.
	
	
	

	
	
	
	


				

Рефлексия
Сабақты бекітіп болған соң келесі сөйлемдегі көп нүктенің орнын толықтыруды сұраңыз.
..............  білгенім маңызды болды.
................. тапсырманы орындауда қиындықтар кездесті.
Ең тиімді болғаны ............

Презентациядағы оқу мақсаттарына қайта орылып, оқушылардың барлығы оқу мақсатын игерді /игермеді көз жеткізіңіз.
Үйге тапсырма бермесеңіз де болады.
		
